
Hurons, qui viendront accroiftre noftre Colonie com-
mencée: {ix cents hommes de la Nation Neutre,
nous ont fait porter la parole, qu’ils viendroient
I’Efté prochain, nous demander des armes & du
fecours, ayans maintenant guerre ouuerte auec les
Iroquois, en mefme temps, il faudroit fondre fur cét
ennemy de la foy, & [104] trouuer les moyens de
leur porter la guerre dans leur propre pais. En vne
année de bon fuccez; & apres vn effort, digne du
zele que tant de faintes Ames ont pour la conuerfion
des Sauuages, on auroit exterminé cette poignée de
gens, qui ne viuent que pour renuerfer les ouurages
de Dieu.

Apres cela, nos efperances refloriroient, & la gloire
de nos Eglifes, feroit encore plus grande, que n'a
efté 1'innocence & la fainteté de celles, dont nous
deplorons maintenant les ruines.

Mais puis que nous parlons de l'eftabliffement
d’vne Colonie Huronne a Kebec, mettons en fuitte
quelques Chapitres des Sauuages circonuoifins, affoi-
blis, en terre par les mefmes ennemis, & par les
mefmes perfecutions, & fortifiés pour le Ciel par vne
mefme creance.



